
Apakah kegunaan
PROSDROP

PROSDROP digunakan untuk
merawat  glaukoma  sudut
terbuka dan hipertensi okular.
Kedua-dua keadaan ini
dikaitkan dengan peningkatan
tekanan di dalam mata, yang
boleh menjejaskan penglihatan.

PROSDROP juga digunakan
untuk merawat tekanan mata
dan glaukoma di kalangan
kanak-kanak.

Bagaimana PROSDROP
berfungsi

Latanoprost tergolong dalam
kumpulan ubat yang dikenali
sebagai analog prostaglandin.
Latanoprost berfungsi
meningkatkan pengaliran keluar
bendalir dalam mata ke dalam
peredaran darah.

Sebelum mengguna
PROSDROP

Bila tidak boleh mengguna

Jangan menguna PROSDROP:

e sekiranya anda alergi
(hipersensitif) terhadap
latanoprost  atau  bahan
kandungan lain di dalam
PROSDROP

e sekiranya anda hamil (atau
cuba untuk hamil)

e sekiranya anda menyusukan
anak

Jika anda mengalami salah satu
keadaan tersebut, jangan guna
ubat ini dan beritahu doktor
anda.

Sebelum mula mengguna

Sebelum menggunkan

PROSDROP, beritahu doctor

anda sekiranya anda ada:

e Pernah atau akan menjalani
pembedahan mata

e Menghidapi masalah mata
(mata sakit, kerengsaan
atau keradangan mata atau
penglihatan kabur)

e Mengalami mata kering

e Memakai kanta sentuh.

Jika anda mengalami salah satu
keadaan tersebut, maklumkan
doktor anda. Doktor akan
mengambil kira hal ini semasa
merawat anda dengan
PROSDROP.

Jika menggunakan ubat-ubat
lain

Sila beritahu doktor atau ahli
farmasi jika anda sedang
mengambil atau baru-baru ini
telah mengambil ubat lain,
termasuk ubat yang diperolehi
tanpa preskripsi.

Penggunaan dua atau lebih
analog  prostaglandin  tidak

digalakkan.

Penggunaan serentak
latanoprost dan  pilocarpine
boleh mengurangkan
keberkesanan latanoprost.
Penggunaan serentak

thiomerosal dengan latanoprost
boleh menyebabkan presipitasi
di dalam mata.

Cara menggunakan
PROSDROP

Berapa banyak harus digunakan

Dos orang dewasa ialah satu
titis, satu kali setiap hari pada
belah mata yang terjejas.

la boleh digunakan pada
pesakit  kanak-kanak, sama
seperti orang dewasa. Walau
bagaimanapun tiada data untuk
bayi pramatang (kurang
daripada 36 minggu kehamilan).
Data untuk umur <1 tahun
adalah terhad.

Bila perlu digunakan

Titiskan ubat mata pada waktu
petang setiap hari. Cuba titiskan
ubat mata anda pada waktu yang
sama setiap hari.

Sekiranya anda menggunakan
PROSDROP dengan ubat titis
mata lain, tunggu sekurang-
kurangnya 5 minit di antara
penggunaan PROSDROP dan
penggunaan ubat titis mata lain.

Berapa lama perlu diguna

Anda harus mengguna
PROSDROP setiap hari selagi
ia dipreskripsikan oleh doktor.
Jika anda ada soalan mengenai
tempoh rawatan, sila tanya
doktor.

Jika terlupa mengguna

Adalah penting untuk anda
menggunakan PROSDROP
seperti  yang diarahkan oleh
doktor anda.

Jika anda  terlupa  dos
PROSDROP, teruskan dengan
dos yang seterusnya pada masa
yang sama. Jangan mengambil
dos berganda untuk
menggantikan dos yang anda
terlupa.

Jika mengguna berlebihan
(terlebih dos)

Sekiranya anda  menitiskan
terlalu banyak titisan ke dalam
mata anda, anda mungkin



mengalami sedikit kerengsaan
pada mata anda dan mata anda
mungkin menjadi merah dan
berair. Ini harus berlalu tetapi
sekiranya anda risau sila
hubungi doktor anda untuk
mendapatkan nasihat.

Semasa menggunakan
PROSDROP

Perkara yang perlu dilakukan

PROSDROP mengandungi

benzalkonium klorid (pengawet).

la boleh diserap oleh kanta
sentuh dan menyahwarnakan
kanta sentuh lembut.

Anda harus menanggalkan kanta
mata sebelum menggunakan
PROSDROP. Tunggu sekurang-
kurangnya 15 minit sebelum
memakai semula kanta sentuh.

Ubat ini tidak sesuai untuk
wanita mengandung dan ibu
yang menyusukan anak.
Beritahu doktor dengan segera
jika anda mengandung semasa
dirawat dengan ubat ini.

Perkara yang tidak boleh
dilakukan

Jangan gunakan PROSDROP
lebih kerap daripada sekali
sehari, kerana keberkesanan
rawatan boleh berkurangan jika
anda menggunakannya dengan
kerap.

Jangan berhenti rawatan tanpa
berunding dengan doktor.

Jangan gunakan PROSDROP
untuk merawat sebarang
keadaan lain melainkan jika
doktor memberitahu anda untuk
berbuat demikian.

Jangan memberi atau
mengesyorkan PROSDROP
kepada orang lain, walaupun
mereka mengalami  masalah
yang sama dengan anda.

Perkara yang perlu diberi
perhatian

Memandu dan menggunakan
mesin: Sewaktu anda

Risalah Maklumat Ubat untuk Pengguna (RiMUP)

menggunakan PROSDROP,
penglihatan anda  mungkin
menjadi kabur untuk tempoh
yang singkat. Sekiranya ini
berlaku kepada anda, jangan
memandu atau menggunakan
sebarang alat atau mesin
sehingga  penglihatan  anda
menjadi jelas semula.

Kesan-kesan sampingan

Seperti ubat lain, PROSDROP
boleh menyebabkan kesan
sampingan, walaupun tidak
semua orang mengalaminya.

Kesan-kesan sampingan yang

pernah dilaporkan:

e Perubahan  beransur-ansur
pada warna mata anda
dengan penambahan pigmen
coklat pada bahagian warna
mata yang dikenali sebagai
iris. Perubahan warna
mungkin  berkekalan dan
ianya lebih ketara jika anda
gunakan PROSDROP pada
satu belah mata sahaja.
Perubahan warna mata tidak
memudaratkan mata.
Perubahan warna mata juga
tidak berterusan sekiranya
penggunaan PROSDROP
dihentikan.

e Mata yang sakit dan iritasi
(pedih, gatal-gatal, sensasi
terbakar atau seperti benda
asing dalam mata)

e Pertumbuhan bulu-bulu
halus di sekeliling mata yang
dirawat serta perubahan pada
bulu-bulu mata

o Iritasi pada permukaan mata,
keradangan kelopak mata,
sakit mata dan sensitiviti
terhadap cahaya (fotofobia).

Jika mana-mana kesan
sampingan ini menjadi serius,
sila maklumkan doktor anda.

Anda boleh melaporkan
sebarang kesan sampingan atau
kesan advers ubat kepada Pusat
Pemantauan Kesan Advers Ubat
Kebangsaan melalui laman web
npra.moh.gov.my [Consumers
— Reporting Side Effects to
Medicines  (ConSERF) or
Vaccines (AEFI)].

Cara penyimpanan dan
pelupusan PROSDROP

Penyimpanan

Simpan di dalam peti sejuk (2°C
hingga 8°C). Jauhi dari cahaya.
Setelah dibuka, perlu digunakan
dalam masa 4 minggu dan boleh
disimpan dalam suhu bilik tidak
melebihi 25°C.

Jauhi daripada kanak-kanak.
Pelupusan

Jangan gunakan PROSDROP
selepas tarikh  luput yang
dinyatakan pada label dan
karton.

Jika doktor memberitahu anda
untuk berhenti menggunakan
PROSDROP ataupun sudah 4
minggu selepas membuka, sila
tanya ahli farmasi atau doktor
bagaimana menguruskan baki
ubat tersebut.

Jangan buang baki ubat atau
ubat yang luput tarikh ke dalam
tong sampah.

Maklumat produk

Rupa dan warna ubat

PROSDROP adalah cecair yang
jernih tanpa warna.

Setiap kotak mengandungi satu
botol 2.5ml ubat titis mata
PROSDRORP.

Bahan-bahan kandungan

Kandungan aktif adalah
latanoprost.

Bahan kandungan lain adalah
hydrochloric acid 1N,
benzalkonium chloride, sodium
chloride, disodium phosphate
anhydrous, sodium dihydrogen
phosphate monohydrate, sodium
hydroxide / hydrochloride acid,
water for injection.

